
				ఈ పుట అచ్చుదిద్దబడ్డది
తృతీయాశ్వాసము 89




	తే.	
మొదలగల పెన్కువయుఁ(ను)బోయి ముడిఁగె నద్రి

కలశజునినేత్రములఁ గెంపు గాన నైన

నొరుని యైశ్వర్య మీక్షించి యుపతపించు

నట్టిఖలునకు నిది పెద్ద యౌనె? తలఁప.

	క.	
సిద్ధింప వీప్సితంబులు

సిద్ధించెన యేని బిదపఁ జెడు నన్యునిసం

వృద్ధిఁ గనుంగొని యెవ్వని

బుద్ధి నసూయాగ్రహంబుఁ బొందు నతనికిన్.

	తే.	
అప్రయోజన మభివృద్ధి నతిశయిల్లు

నప్రయోజన మడఁగుఁ గాలాంతరమున

నకట! యీర్ష్యాగ్రహగ్రస్తుఁ డైనయట్టి

ఖలునిసంపద విధవచన్నులును బోలె.

	వ.	
ఆసమయంబునం బాకశాసనపావకపరేతరాజపలలాశిపాశిపవనపౌలస్త్యపశుపతులు పరమహర్షోత్కర్షంబున నగస్త్యమహర్షిం బ్రస్తుతించిరి. పతంగుండు బసిండికొండనెత్తంబు చక్కటివియత్తలంబున నడవం దొడంగె.

	సీ.	
స్ఫటికభూములయందుఁ బ్రతిబింబములు చూచి

        యితరాశ్వబుద్ధి హేషిత మొనర్చుఁ

బద్మరాగోపలప్రస్థభాగములందుఁ

        జరమసంధ్యాశంక జాడ్య మందు

మరకతమణిశిలామధ్యంబునందు దృ

        శ్యాదృశ్యమూర్తులై యలరుచుండు

వైడూర్యమాణిక్యవప్రాంతరములందు

        సలిలాభిలాష నౌదలలు వాంచుఁ

